
 

AKTUELNOSTI 
                      Početak digitalizacije tužilačkih predmeta  
                          VSTV osiguralo tehničku i stručnu podršku  

 

Uz tehničku i stručnu podršku koju je kroz projekat Jačanje tužilačkih 
kapaciteta u sistemu krivičnog pravosuđa osiguralo Visoko sudsko i tužilačko 
vijeće BiH, Tužilaštvo Brčko distrikta BiH uskoro će započeti proces 
digitalizacije registraturnog materijala i arhivske građe. 
 
Kroz ovaj projekat Vijeće je Tužilaštvu Distrikta, kao i određenom broju drugih 
pravosudnih institucija u zemlji, osiguralo upotrebu savremene tehničke opreme, 
softvera i pratećih tehničkih alata potrebnih za digitalizacije dokumentacione 
tužilačke građe. U tom pravcu Vijeće je u ponedjeljak, 20.12.2021. godine, 
brčanskom tužilaštvu predalo na upotrebu dva seta skenera i računarskih jedinica s 
pratećim hardverom. Usto, po predaji opreme predstavnici Projekta Haris Grizović i 
Biljana Miladinović najavili su daljnju podršku ovim aktivnostima osiguranjem 
praktične obuke tužilačkom osoblju. Izrazivši zahvalnost na vrijednoj i korisnoj 
donaciji, glavni tužilac Zekerija Mujkanović još jednom je istakao važnost 
dugogodišnje podrške u radu koju je Vijeće osiguralo ovom tužilaštvu kroz različite 
projekte, a posebno kroz projekat Jačanje tužilačkih kapaciteta.  
 
Prema preliminarnim procjenama u Tužilaštvu distrikta Brčko potrebno je 
digitalizirati do milion i po listova dokumentacione građe, koja je sastavni dio više 
od  šest hiljada tužilačkih  predmeta. Njihovom digitalizacijom izvršit će se 
konverzija dokumenata iz fizičkog u digitalni oblik, a cjelokupan proces odnosit će 
se na određen dio dokumentacije nastale prije upotrebe elektronskog sistema 
(TCMS), ali i na značajan broj spisa nastalih u radu ove pravosudne institucije nakon 
2009. godine.   

